
12.-Atucha-Unda sendia 

12.1.-Íñigo Ortiz de Atucha Unda 

Íñigo Ortiz dugu Pedro Ortiz eta María Beltranaren semerik zaharrena. Honek ere, aitona 

Íñigo Ortizen bidea hartzea erabaki du eta elizgizon izango dugu. 

12.1.1.-Maria Beltrana seme Íñigo Ortizen izenean. 1628-04-06 

Íñigo Ortiz de Atucha Unda aktore delako lehen agiria 1628koa dugu (BFAAH-

N0311/0458). Izan, aktorea María Beltrana de Unda da, Íñigo Ortizen ama eta 

administratzaile dena. Delako Gonzalo de Ugarte Zaldibar bat dugu Eibarko Juana Malleak 

eratutako Kapilautza eta Obra Pietako patroi. Honek hirurehun dukat ordaindu dizkio 

María Beltranari bere seme Íñigo Ortizek aipatu Kapilautzako apaiz gisa eskaini dituen 

zerbitzuengandik. 

Honela dakigu, bada, Pedro Ortiz de Atucha eta Maria Beltrana de Undaren semerik 

zaharrena apaizgoari atxiki zitzaiola. 

12.1.2.-Aitona Íñigo Ortizen testamentuko legatua 

12.1.2.1.-Íñigo Ortiz eta Pedro Sáenz de Cirarruistaren arteko hitzarmena. 1632-02-11 

Jarraiko honetan (BFAAH-JCR1443/017), Elena de Cirarruista Atuchak bere senar Pedro 

Sáenz de Cirarruistari ematen dion boterea aurkituko dugu. 

Elenak diosku María Ibáñez de Atucha izebaren oinordeko dela; María Ibáñez, bestalde, 

Íñigo Ortiz de Atucharen oinordeko izan zela. Orain, bada, Elenak boterea ematen dio 

senar Pedro Sáenzi, bere izenean, bat etor dadin Íñigo Ortiz de Atucha Undarekin, Íñigo 

Ortizen testamentuko legatua dela eta. 

Íñigo Ortiz de Atuchak eta Pedro Sáenz de Cirarruistak, bada, hitzarmena sinatuko dute 

1632ko otsailak hamaikan, Lexaraçu oinetxean, Pedro de Gogenola eskribauaren aurrean: 

Yn dey nomine amen, sea notorio a todos los que el presente ynstrumento bieren y 

entendieren como en la Casa y solar de Lexaracu de la anteyglesia de San Pedro de Dima, a 

once dias del mes de hebrero de mil y seisçientos y treinta y dos años, ante mi el presente 

escriuano y testigos enfraescriptos, parescieron presentes de la una parte don Ynigo de 

Atucha, vezino de la villa de Durango, y de la otra Pedro Saenz de ÇiraRuista y Ugarte, 

vezino de la anteyglesia de Castillo, por si y como marido legitimo y conjunta persona de 

dona Elena de ÇiraRuysta, su mujer, sobrina y uniuersal heredera con beneficio de 

ynbentario de dona Mari Ybañes de Atucha, difunta, que tan bien lo fue del licenciado Ynigo 

Vrtiz de Atucha, asi bien difunto... 

Íñigo Ortiz de Atucha Undak, bi mila eta bostehun dukat eskatzen dizkie oinordeko diren 

Pedro Sáenz eta Elenari, hala omen baitzuen utzi agindua aitonak testamentuan. Hauen 

erantzuna da diru kopuru hori ez dela zenduaren herentzian sartzen, are gutxiago 

oinibarretan, enborrekoak izan eta Mari Ibáñez de Atucharen eskuetara etorri zirelako. 

Azkenean akordio batetara heltzen dira: batetik, Pedro Sáenz eta Elenak mila zortziehun 

eta hirurogei dukat emango dizkiote Íñigo Ortizi; bestetik, lau mila bederatziehun eta 

hogeita zortzi erreal, modu honetan: 

1.-Ortuçar etxaldean, bostehun eta hirurogeita lau dukat, bere egunean egin zen 

salmentari dagozkionak. 

2.-Garacoy de suso etxaldean, bostehun dukat. 

3.-Cirarruista oinetxean korrituetan dituzten zazpiehun eta laurogeita hamasei dukat. 

Hiru partida hauek egiten dituzte mila zortziehun eta hirurogei dukatak. Pedro Sáenz eta 

Elenak uko egiten diote, Íñigo Ortizen izenean jarriz. 

Lau mila bederatziehun eta hogeita zortzi errealei dagokienez, Pedro Sáenz de 

Cirarruistak, agidanez, ordainduak dizkio Pedro Ortiz de Atucha doktoreari, Íñigo Ortizen 

aitari, bere izenean egindako hainbat ordainketa bidez. 

12.1.2.2.-Zirarruista eta Ubirichaga. 1633-02-10 

Jarraiko agiri hau (ibid.) Zirarruista olako arragoetan dago emana, Pedro de Gogenola 

eskribaua dela fede-emaile. 

Azaltzen zaizkigun aktoreak: Alde batetik, Martín Sáenz de Billela Cirarruista eta María 

Íñiguez de Atucha Unda, Zirarruista oinetxeko jaun-andereak; bestetik, Antonio de 

Guerra Azcuenaga, Ubirichaga oinetxeko jauna. 

Antonio de Guerrak mila dukat printzipaleko zentsu bat du Zirarruista oinetxean jarria. 

Hauek ere hitzarmena sinatu nahi dute. Eta berriro azaltzen zaizkigu Ortuçar eta Garacoy 

de suso etxaldeak. 

Ezagutzen dugu kontua eta Íñigo Ortiz de Atucha Undak bi etxaldeak179 bereganatu dituen 

modua. Íñigo Ortizek, bi etxaldeotan zituen eskubideak emango dizkio arreba Maria 

Íñiguezi, dote gisa, Martín Sáenz de Billelarekin adostua duen ezkontzarako. 

Orain, bada, Antonio de Guerrak Zirarruista oinetxean duen mila dukat printzipaleko 

zentsuaren ordainetan, Ortuçar eta Garacoy de suso etxeetan duten eskubide hura 

ematen diote. 

12.2.-María Íñiguez de Atucha Unda 

Maria Íñiguez de Atucha Unda Zirarruista oinetxeko Martín Sáenz de Billela Gortazarrekin 

ezkondu zen eta aurkeztua dugu dagoeneko. 

12.3.-María Pérez de Atucha Unda 

María Pérez de Atucha Unda dugu Pedro Ortiz eta María Beltranaren seme-alabarik 

gazteena, 1618ko abenduan jaioa. 

Ezagutzen dugun bigarren datu bat bere ezkontza-akta da. María Perez Igorreko 

Ubirichaga oinetxeko seme zen Pedro Sáenz de Guerra Azcuenagarekin ezkondu zen, 

1647ko urriak hogeita hiruan, Igorreko Andra Maria elizan (EE_AA_ezkontzak_236296): 

 “En beynte y tres de octubre de mil y seiscientos y quarenta y siete, case en dha iglesia y 

con la licencia del cura della a Pº Saenz de Guerra y a doña Mari Perez de Atucha = testigos 

Mrn Saez de Villela, Lorenzo de Gogenola y Pº Lopez de Olabarri = y en beynte y seis del dho 

mes en la iglesia de Yurre los uele = El Pr Antonio de guerra”. 

María Perez eta Pedro Sáenzek alaba bi izan zituzten, biak Igorren jaioak, Inés eta Catalina 

de Guerra Azcuenaga Atucha. 

 

 
179 Bi etxaldeotan dituen eskubideak zehazki esanda, bostehun eta hirurogeita lau dukaterainokoak 
batean eta bostehunerainokoak bestean. 

12.3.1.-Pedro Sáenz de Guerra Azcuenaga 

 UBIRICHAGA 

 

Pedro Sáenz de Guerra Azcuenaga Ubirichaga oinetxeko jauna dugu, 1600 inguruan jaioa 

eta 1661an zendua. Bitartean, hiru aldiz ezkontzeko parada izan omen zuen: 

1.- Pedro de Guerra Azcuenaga Gojenola 1628ko abuztuak hogeita bederatzian ezkontzen 

da, lehenengoz, Durangon, María Antonia de Ercilla Bedia Tosubandorekin 

(EE_AA_ezkontzak_86974). Hauek dira lehen ezkontza honetako seme-alaba ezagunak: 

Antonio de Guerra Azcuenaga Ercilla, 1630-08-31, Durango (EE_AA_jaiotzak_1094141) 

Joan Bautista de Guerra Azcuenaga Ercilla, 

  1636-09-27, Durango (EE_AA_jaiotzak_1092472) 

Juan de Azcuenaga Guerra Ercilla, 1637-12-29, Durango (EE_AA_jaiotzak_1093484) 

Catalina de Guerra Azcuenaga Ercilla, 1639-01-28, Durango (EE_AA_jaiotzak_1094296) 

Catalina de Azcuenaga Ercilla, 1641-08-27, Igorre (EE_AA_jaiotzak_1119894) 

Donato de Guerra Azcuenaga 

Luisa de Guerra Azcuenaga 

Antonia de Ercilla Igorren hil zen 1642ko irailak hogeita batean (EE-

AA_heriotzak_197204). 

2.- Bigarren aldiz ezkonduko da Pedro de Guerra; oraingo honetan, Catalina de 

Zubiaterekin, Igorren, 1643ko uztailak hogeita hiruan. Bi seme-alaba ezagun izango 

dituzte: 

 María Cruz de Guerra Zubiarte, 1644-07-08, Igorre (EE_AA_jaiotzak_1114811) 

 Pedro de Azcuenaga Zubiarte, 1645-08-13, Igorre (EE_AA_jaiotzak_1114855) 

3.- María Pérez de Atucha Unda izango da, aipatu bezala, hirugarren emaztea. Igorren 

ezkonduko dira 1647ko urriak hogeita hiruan. Euren alaba: 

  Inés de Guerra Azcuenaga Atucha, 1649-01-29, Igorre (EE_AA_jaiotzak_1114986) 

Catalina de Guerra Azcuenaga Atucha, 1650-09-17, 

Igorre (EE_AA_jaiotzak_1116100) 

Eta Inés hau dugu, hain zuzen, Zirarruista oinetxeko oinordeko izan zen Carlos Manuel de 

Gortazar Billelarekin ezkondu zena,  dagoeneko aurkeztua. 

Ezkontzaz kanpoko alaba bi ezagun ere izan zituen (BFAAH-JCR3494/014). Mariana de 

Azcuenaga bata, Aparicio de Bustinza Irazabalekin ezkondua; María Cruz de Azcuenaga, 

Antón Esnurizagarekin ezkondua, bigarrena. 

Pedro Sáenz de Guerra Azcuenaga, diogunez, 1661eko apirilak hogeita zortzian hil zen, 

Igorren (EE_AA_heriotzak_193925). 

12.3.1.1.-María Antonia de Leizaren hartzekodunen lehiaketa (BFAAH-JCR1469/008) 

María Antonia de Leiza hau Arantzazuko Garay Arguiñano etxaldeko jabe dugu; dituen 

zorrak direla eta, hartzaileen lehiaketa dago ezarria bere ondasunetan. Auzian zehar, 

María Antoniaren arbasoek ezarritako hainbat zentsuren berri ematen zaigu. Pedro Sáenz 

de Guerra aktore delako hauek, euren artean. 

1641-01-26: Pedro Sáenzen aldeko zentsua 

Igorren emana, San Joan de Mimenza eskribauaren aurrean. Joan de Gojenola Garay 

Arguiñano eta emazte Mari Ibáñez de Garay Arguiñanok urteko hogei dukat eta errentako 

zentsua saltzen diote Pedro Sáenzi, betiereko eta guztiz kitatu arte. Honek laurehun dukat 

eman dizkie (ehun eta berrogeita bederatzi mila eta seiehun marai). 

Joan eta Mari Ibáñezek Garay de Arguiñano etxaldea hipotekatzen dute: 

…hipotecaban e ypotecaron y sometieron y obligaron a este dicho censo y sus corridos y 

rrenta las sus casas y caseria de Garay de Arguinano sita en la dha anteiglesia de Arançaçu  

y todos sus pertenecidos, montes, rrobledales, castañales, mancanales, xarales, fructos y 

fructales, tierras abiertas y por abrir, y el territorio y sel de Gangorri y exidos y egurbides y 

demas que puede y deue pertenecer a las dichas casas y caseria de Garay de Arguinano y 

su sepultura y asiento de la Yglesia de Arançaçu… 

1654-02-06: Pedro Sáenzen aldeko zentsua 

Igorreko Ubirichaga oinetxean emana hau ere, Pedro de Bolibar eskribauaren aurrean. 

Aktore berberak: Joan de Gojenola Garay Arguiñano, emazte Mari Ibáñez de Garay 

Arguiñano eta Pedro Sáenz de Azcuenaga. 

Oraingoan, ehun eta laurogeita zazpi erreal (hamazazpi dukat) urteko zentsua. Hipoteka 

berbera, Garay de Arguiñano etxaldea. Pedro Sáenzek hirurehun eta berrogei dukat eman 

dizkie, hiru mila zazpiehun eta berrogei erreal. 

1670-08-28: María Pérez de Atucharen aldeko zentsua 

Igorren, Ugarte oinetxean emana, Pedro de Bustinza Gojenola eskribauaren aurrean. 

Zentsua saltzen duena Pedro de Garay Arguiñano da: zazpi dukateko zentsua eta errenta 

urteko, guztiz kitatu arte. Zentsua erosten duena, Maráa Pérez de Atucha durangarra, 

Pedro Sáenzen alarguntsa, ehun eta berrogei dukat180 eman dizkiona. 

12.3.1.2.-Pedro Sáenz de Guerra Azcuenagaren testamentua: 1661-04-28 

Ubirichaga oinetxean eman zuen Pedro Sáenzek, aipatu datan, San Pedro de Bolibar 

eskribauaren aurrean (BFAAH-JCR0335/006). 

Bere gorpua Igorreko elizan lurperatua izan dadin eskatzen du, lehenik eta behin. 

 
180 “…por precio y quantia de ciento y quarenta ducados de moneda de vellon de honce reales cada 
ducado y cada real de treinta y quatro maravedies…”. 

Pedro Sáenzek dio hiru ezkontzatako seme-alabak dituela, eta hain dela larria bere 

gaixotasuna non testamentua behar bezala egiteko gai ere ez den. Konfiantza osoa duela 

Cirarruista kapitaina, Pedro López de Olabarri, Lorenzo de Gojenola eta seme Antonio de 

Azcuenagagan. Baita, nola ez, hirugarren emazte María Pérez de Atuchagan. Testamentu 

honen bidez, bada, boterea ematen die bostei oinordekoak izenda ditzaten. 

12.3.1.3.-Pedro Sáenzen testamentuaren legatua: 1666-06-04 (BFAAH-JCR3494/014) 

Martín Sáenz de Billela Gortazar, María Pérez de Atucha eta Pedro López de Olabarrik 

diote Pedro Sáenzek boterea eman ziela bere testamentuan hiru hauek eta Lorenzo de 

Gojenola eta seme Antonio de Azcuenaga zenduek bere ondasunak hobekien bana 

zitzaten. 

Hona Pedro Sáenzen testamentua agintzen duteneko konturik aipagarrienak181: 

Bere lehen emazte Antonia de Erzilla Igorreko elizan dago lurperatua eta, Pedroren 

borondatez, testamentariek urteurrena eratzen dute: ehun dukat printzipaleko zentsua, 

bost dukateko errentaz (lau elizako onuradunentzat, bat Ubirichaga oinetxeko 

jabearentzat), euren arimen aldeko mezak esan eta hilobian argizaria eta ogia jar ditzaten. 

Pedro Sáenzen guraso izan ziren Antonio de Guerra Azcuenaga eta Catalina de Gojenola. 

Azken honek urteko berrogeita hamar dukateko Kapilautza bat era zezaten agindu zuen 

Dimako elizan, han baitzeuden lurperatuak biak, Olazabalgo Arana oinetxearen hilobian. 

Pedro Sáenz semeak errenta ehun dukaterainokoa izan zedin nahi zuen; beraz, berrogeita 

hamar dukat ezartzen dira Pedroren ondasunetatik Kapilautza horretako. Hauetatik, 

laurogei kapilauarentzat izango dira (Pedro de Azcuenaga da garai hartan, Catalinaren 

iloba), urtean ehun eta lau meza atera eta aipatu hilobian dagozkion errespontsuak 

egiteko; gainontzeko hogeiak, Kapilautzaren patroiarentzat, beti ere Uberichaga 

oinetxekoa izango dena. 

Hainbat legatu agintzen dira: Antonio de Guerra batxiller, apaiz eta onuradunari berrehun 

dukat; Pedro Sáenz eta Antonia de Erzillaren seme Pedrori, seiehun dukat; bigarren 

 
181 Esku artean darabilgun JCR3494/014 agiri hau oso zaharkitua dago, hainbat orrialde apurtuak… 
Ez da erraza, bada, guztia lerroz lerro jarraitzea… 

emazte Catalina de Zubiaterekin izan zuen alaba María de Azcuenaga Zubiateri, bostehun 

dukat bere uzi eta eskubide guztiengatik. 

Antonio de Azcuenaga semearen oinordekoei hogei mila erreal ordain dakizkien agintzen 

dute, delako Joana de Quijana batek zituen eskubide errealen ordainketagatik. 

Antonio de Azcuenagaren alabei, hiru mila zortziehun errealeko ordaina agintzen dute. 

Antonioren ezkontzaz kanpoko alaba Anjela eta Mariari, ehun eta berrogeita hamarna 

dukat. 

Donato de Guerraren seme naturala den José de Guerrari, ehun dukat. 

Martín Sáenz de Billela kapitainari, laurehun dukat. 

Lorenzo de Gojenolaren oinordekoei, berrogeita hamar dukat. 

Pedro López de Olabarriri, hirurehun dukat. 

Legezko oinordeko izendatzen dituzte María Antonia, Inés eta María Josefa de Azcuenaga 

Olabarri, Pedro Sáenzen biloba, seme Antonio zendua eta María López de Olabarriren 

alaba. 

12.3.1.4.-María Pérez de Atuchak eragindako auzia: 1672 

 1661eko Pedro Sáenz de Guerra Azcuenagaren testamentua eta 1666ko legatua, biak, 

María Pérez de Atuchak eragindako auzi batetik kopiatuak dira (ibid.), Pedro López de 

Olabarriri jartzen dionetik, hain zuzen. 

Pedro López hau Antonio de Guerra Azcuenaga (Pedro Sáenz de Guerraren seme eta 

oinordeko izan zena) zenaren koinatu dugu, María Lopez de Olabarriren neba, Antonio 

eta María Lópezen adin txikiko alaben tutore eta zaintzaile. 

Eta María Pérez de Atuchak hamazazpi mila eta laurehun dukat eskatzen dizkio, senar 

Pedro Sáenzen herentziatik hartu behar omen dituenak. 

Auzian zehar, adierazi dugunez, Pedro Sáenzen testamentua eta legatua aurkeztuko 

zaizkigu. Baita hiru ezkontzatako parteek izendatutako Joan de Oleaga bitartekariaren 

ondasunen zerrendatze eta banaketa ere (Ikus 4 Gehigarria). 

12.4.-María Íñiguez eta María Pérez de Atucha Unda 

María Íñiguez eta María Pérez ahizpek auzia jarriko diote Martín de Zabala lizentziatuaren 

alarguntsa den Agueda Churruca durangarrari182. 

Martín Ibáñez de Ibarra durangarrak 1580an eman zuen testamentuak eragindako auzi 

bat dugu honako hau. Martín Ibañezek hiru seme-alaba izan zituen bi ezkontza 

desberdinetan: Martín, zaharrena, eta oinordeko izendatzen duena; Santorun eta María 

Ochoa. Testamentariak ere izendatzen ditu; euren artean, Pedro de Unda, bere koinatua. 

Martíni, aldi berean, osaba Diego de Ibarra Komendadoreak mila dukat agintzen dizkio. 

Martín de Ibarra semeak, bestalde, bere ama María de Eguiguren izendatzen du 

ondorengo, jarraiko baldintzarekin: 

Y que luego que la dicha Maria de Eguiguren fallesciere […] los hereden los parientes mas 

propinquos del dicho Martin Ibañez de Ibarra, mi señor, o los parientes mas propinquos de 

Diego de Ibarra, tio del dho Martin Ibañez de Ibarra, mi señor, y no otra persona alguna. 

María de Eguigurenek, 1593ko martxoak 23an emandako testamentuan (seme Martín 

zendua dela), Undatarrak izendatzen ditu oinordeko: 

… nombro por mis unicos e universales herederos a Pedro de Vnda, e Beltrana, e Martin, e 

Vrsola de Vnda, hijos legitimos del dicho Pedro Sanz de Vnda e de doña Maria Perez de 

Vnzueta Ibarra, su legitima mujer, ya difunta, sobrina de Diego de Ibarra, y prima carnal de 

Martin Ibañez de Ibarra, padre que fue de Martin de Ibarra, mi hijo; los quales quiero 

hereden como dicho es, sin parte de otra persona alguna, por ser como son hijos legitimos 

de la dicha doña Maria Perez de Vnzueta Ibarra. 

María Ochoa de Ibarraren seme izan zen Martín de Zabala, aipatu dugun Agueda 

Churrucaren senar. 

María Íñiguez eta María Pérez de Atucha Undak euren partea eskatzen dute. Baina 

Bizkaiko Epaile Nagusiak euren kontra erabaki du, Agueda Churrucari arrazoi emanez. 

Agueda Churruca enborreko oinordeko da; María Íñiguez eta María Pérez, zeharkakoak. 

 
182 Archivo del Marqués de Valde-Espina. Fondo: Archivo de la casa de Murguía, Marqueses de 
Valde-Espina. Papeles varios. 1650. Rº 4, nº 8. 

